
UPA2017/33  

Illoqarfiup najugaqarfigisap avataanut peqqissariartorluni nakorsiartup toqukkut qimagunnerani 

illoqarfigisaanut angerlaannerani ilaqutaasut atuligaannik qanoq iliorluni oqilisaasoqarsinnaanersoq 

pillugu apeqquteqaat aallaavigalugu Inatsisartut oqallinnisaannik siunnersuut. 

(Inatsisartunut ilaasortaq Vivian Motzfeldt, Siumut) 

Siullermik apeqquteqaat aallaavigalugu oqallinnissamik siunnersuuteqartoq partii naleqqamiit 

qutsavigerusupparput. 

 

Siunnersuuteqartorlu isumaqatigeqaarput allammat una qulequtsiussaq imaannaanngitsuummat, uumallu 

assip kakkiussap tamanna paatsoorneqarsinnaanngitsumik ersersippaa. Nunatsinni 250.000,00 kr ataallugu 

akissarsiallit massakkut inuiaqatigiinni 80%-ingajaanerata pisortallu angallannermik assartuussinermillu 

inunnut sualummik pissakittorparpasssuarnut inornarluinnartumik “aaqqissuussisimanerata”, 

ilaqutariinnguanut tarnikkut artorsareertunut qaavatigut aningaasaatimininnguanik arsaartuinertalimmik 

aaqqiinertut taaneqarsinnaanngittumik killiffeqalersitsisarneq oqartariaqarpugut kanngunarpallaaqaaq 

akuersaarneqarsinnaananilu. Erloqisut ilaquttaminnillu annaasaqarnertik pissutingalugu aliasullutik 

annikilliungaartut taamaattunik atugassaqartinneqarsinnaanngillat. 

Una uagutsinniit uteqqillarput puioqqunngikkaluarnermik  - nuna inunnut sanngiittortaminut qanoq 

pitsaatigisumik aaqqiissutissaqarnersoq ajortitseriarnersorluunniit nunarsuarmioqatigiinnik qanoq 

isigineqarnermut uuttoortaassutaakkajuttarmat, tassanilu uagut tulluusimaarutissaqanngilagut. 

Siunissarlu qaninneq eqqarsaatigalugu aaqqiissutissanik nassaarniartariaqarpugut aammali siunissaq 

ungasinnerusoq eqqarsaatigalugu aaqqissuusseqqittariaqarpugut nunatsinni equnganerujussuaq, qulaani 

takuneqarsinnaasoq, oqaluuseriinnarunnaarlugu timitalimmik iluarsisariaqalerparput naligiinnerusumillu 

inuulerluta.  

Qujanaq 

Per Rosing-Petersen 

 

 


